
tbnixe precor* Vive valeque. 

DISPUTATIO MEDICA INAUGURA LIS, 

D E 

LUCE, 

QJtJAM 

EX CHYMIA ACCEPIT MEDICINA. 

THOMA COULL, Auctore^ 

PROCEMIUM. 

§ I. Per multa sgecula, medicamenta, quibus 

improsperas valetudini subventum est, ex praejudi¬ 

catis medicorum opinionibus aut fadlis periculis fa¬ 

mam assecuta sunt. Eorum enimvero virtutes ca- 
I 

su plerumque inventas sunt 5 ipsa pr^judicio et usu 

invaluerunt. 

IL 



II. Tandem autem, sub finem sceculi decimi 

sexti, et decimi septimi initium, Paracelsus, et 

post eum Helmontius, laboribus alchymistartim 

adjuti, atque cognitis casu virtutibus opii, hydrar» 

gyri et stibii, conati sunt chymicis rationibus ex» 

ponere, quemadmodum medicamenta in hominum 

corpora agerent. 

III. Verum hi insanientis chymia consulti, pro¬ 

priis opinionibus adeo inflati sunt, atque scriptis 

adeo inconditis, incomptis, imo incomprehensibili- 

bus eas mandarunt; ut, per centum amplius annos, 

scientia medicinte medicorum opinationibus, con¬ 

tortulis et minutis incompertorum conclusiunculis, 

atque verborum depravationibus fosda ac obscura¬ 

ta squaleret. Sed, illucescente ac adolescente phi¬ 

losophias luce, tenebrae profundae rarescebant. 

Clarissimum tandem Culleni illuxit ingenium j 

tenebrae fuerunt. Hoc irradiante, vance opinio¬ 

nes eorum, qui ad supposita humorum vitia 
% 

omnes morbos referebant, quibusque, humores 

sanando. 

sanando, omnes morbos sanari potuisse videbatur, 

vacillarunt et corruerunt. 

' • 

IV. Per complures ante annos, quam occidit 

CuLLENi lumen, praeclara Blackii, Priestleii, 

Cavendisii, Scheelii, Morveavii, Lavoi- 

\ 

sieris, Fourcroii, aliorumque magni nominis 

chyniistarum ingenia, tantas ^res chymicas patefece¬ 

runt, ut his patefactis medicina multum augeretur, 

atque ex arte conjeCturali scientia fieret, 

V. Cognitis veris chy7nm elementis, medicorum 

quisque ingenio clarissimus, cum hujus scientiae stu¬ 

dio flagrans, tum humani generis amore motus, 

sperabat brevi fore, ut mala corporis haud minus 

sanare, quam ortum atque incrementum rerum, 

quas alit terra, maturare posset. “ I cannot,’^ 

ait clarus Ingenhousius, de gase oxygenio com¬ 

perto loquens, “ express the greatness of my ex- 

peCtations as a physician from such an important 

“ discovery. I flatter myself, that, ere long, an 
K 

‘‘ easy and cheap method will be disedvered, by 

A 2 which 

whicli such quantities of this beneficiai alr may 

be obtained, as wi!! serve to cure several dis*? 

eases, wbicb rcsist tlie power of ali other reme- 

dies, and so prolong as it were human life. 

Utrum, necne, hoc gas ad spem ab Ingenhousiq 
/ 

excitatam responderet, haud multo post tentatum 

est. 

VI. Opiniones et usus quorundam philosopho¬ 

rum, ex ingenio ' clarorum, brevi apud medicos 

multum valebant: atque duo tresve anni praete¬ 

rierunt, cum medici existimarint, fore, ut medi¬ 

camenta, qum suppeditat chymla^ adhuc magis 

pollerent, quam opiniosus vanusque Paracelsus 

praedicare solitus est. 

\ IL Licet studium medicinam, ex toto, novan- 

d/j, quo fiagrant chymice periti, plurimos profedta 

meuicorum inimicos excitaverit; at chymia tamien 

.hodierna vestitu adeo decora est, munditiis adeo 

simplex, atvque tanto omnes ejus partes lepore con¬ 

sentiunt, 

Vid. Phtiofophor. Ati, Lond, in ann. MjDCCjLxxix. 

lentiunt, ut mira pulchritudine mentes ex animo 

colentium percellat, et, quo velit, rapiat perculfas* 

VIII. Odium igitur, quo luoventur parci chy^ 

miiz cultores aut inscientes, medicamentorum, qu^ 

liaec scientia pollicetur, cum ex prsejudicio animum 

languidum incuriosumve obstruente potius, quam 

i^ebus naturm attento animo observatis, oriatur, 

chymia cultores incitavit potius, quam tardavit, . 

IX. Quanquam studium, quo tum a medicis, 

tum ab aliis sapientias professoribus chymia nuper¬ 

rime exculta est, prae medicinse inconsiderantia et 

temeritate, paucis forsitan mgris detrimento fuerit; 

dubitari tamen vix potest, quin hominum societati 

communitatique brevi plurimum profuerit. Nam, 

quoniam experimenta, numero utique plurima, qui¬ 

bus patefa6Iae res chymic(Z sunt, literis mandata 

sunt, atque ferme omnibus ubique medicis innotue¬ 

runt ; prope, speramus, est, ut, pro medicorum te¬ 

meritate, considerantia vigeat, atque chymm^ ut- 

pote qux possit plurima medicamenta suppeditare, 

quibus 

quibus adversae valetudini prosperrime subveniatur^^ 

justam fidem medici habeant. 
I 

X. Hanc rem lucide scribere, arduum imprimis 

et difficile est; et mirum fortasse quibusdam vi¬ 

deatur, nos rem tantas magnitudinis persequi co¬ 

nari. Nobis vero in' animo est, summas tantum 

rerum, ut queeque memoria digna videtur, per¬ 

scribere, relicto aliis opere rem fusius agitandi, 

XL In considerando, numne nuperis chymi<2 in¬ 

crementis medicina ampliata sit, non est nobis con¬ 

silium eas res chymicas memorare, quae casu, po¬ 

tius quam periculis de industria fallis, compertm 

sunt, aut quarum ad sanandos morbos efficaciam 

medici chymica ratione nondum explicaverunt. No¬ 

bis propositum est, inquirere, quantum ampliata 

chymld adjuti, morbos arcere, curare, aut levare 

medici potuerint et possint. 

XII. Nostra itaque res in tres partes dividitur: 

in quarum prima, disputatur, numne^ adjuvante 

chymld 

chymid^ tabum, unde morbi pestilentes oriuntur, 

deleri, et sic ipsi morbi vitari, possint: in secun¬ 

da, causa, necne, proxima morborum auxiliantc 

chymid certius possit submoveri: in tertia quaeri¬ 

tur, an ad morbos mitigandos auxilia chymica quid 

valeant. 

PARS 

PARS PRIMAi 
\ 

AN AD TABUM, UNDE ORIUNTUR MORBI PESTI¬ 

LENTES, DELENDUM VALEAT CHYMIA. 

XIIL Ex tabis, quibus nascuntur peflilentias, 

quibdam specialia sunt; alia, generaliAo * 

XIV. Illis (xiii.) proprium est, ex parentibus 

prorsus ignotis ortum esse, neque unquam extin- 

gui 5 corporibus, quae vi sua impleverint, eadem 

seraper mala, duntaxat gradu diversa, afFere; at¬ 

que eundem hominem semel tantum inquinare. 

Hujus generis sunt taba, ex quibus variola, rubebo 

la, pertussis, suo quaeque, oriuntur* 

XV; His (xiil) contra proprium est, ex pu¬ 

trescentibus cadaveribus excrementisve progenera- 

B ri, 

• • • * 

* Vid. Jacob. Carmichael. Smyth. Defcrlption of the 

^AiL DiSTEMPER, as H appcaredamoTig the Spanish Prmners 

at Winchester, in theyear M,dcc,lxxx. pag. 39«, 

ri, atque subinde extingui; mala plurima, neque, 

ea semper eadem, gignere; atque eundem am¬ 

plius semel hominem contaminare. Ad hoc genus 

pertinet tabum, unde typhus, tam petechialis quam 

iEierodes, initio generatur, cujusque postea conta£la 

longe late que in hominum genus serpit. 

XVI. Cum nondum, quantum scimus, pericli¬ 

tatum sit, numne taba (xiv.) specialia delere pos¬ 

sit chymia ; * nostrum est animadvertere, quse pe¬ 

ricula fecerint medici, quo chymicis auxiliis taba 

(xv.) generalia extinguerent. 

XVII. Ex longa rerum observatione diu credi¬ 

tum est, tabes generales plerumque, imo fortasse 

semper, ex putrescentibus cadaveribus excremen- 

tisve generari; atque, quum, inter putrescendum, 
% 

' magna vis ammoniaccc se manifestet, chymice peritis 

verisimile 

* Nitrate quidem argenti fuso innocuum reddi morsum vi¬ 

perinum, Fontana comperit. Sed hoc, non periculis de in¬ 

dustria fadis, sed casu cognovit j neque chymlcd scientia, quo 

modo nitras in virus viperinum polleat, exponere conatus 

est. 

verisimile visum est, tabem putredine genitam aci¬ 

dis posse extingui. 
f' 

I 

XVIIL Huic (xvii.) rei confisus, anno a 

Christo nato, millesimo septingentesimo septua¬ 

gesimo tertio, Mor VE AVIUS f curavit vapores aci¬ 

di muriatici^ ex acido sulphurico soda muriati afTu- 

so paratos, adhibendos, quo halitum pestilentem ex 

patefafio sepulchro fornicato templi Parisiensis, 

Sancti Medardi di^ti, emanantem extingueret. 

Atque, hos vapores ad spem respondere compertus, 

ait, “ je croix donc pouvoir proposer avec con- 

“ fiance ce nouveau moyen de purifier absolu- 

mentj et en peu de temps, une masse d’air in^ 

fe<5i:ee de miasmes putrides.’^ 

XIX. Anno, post Christum natum, millesima 

septingentesimo o£i:ogesimo, Carmichael Smy- 

THius gase nitrico^ quod acido sulphurico potasscd 

nitrati adjefio emanavit, tabum, unde VENTiE- 

Belgarum typhus petechlalis gravissimus ortus 
i 

B 2 erat^ 

Vid. yourn, de Physlque, tom. i. pag. 436. 

erat, et plurimos bello captos ibi detentos ab¬ 

sumpserat, mitigavit primum, deinde extinxit. 

Hoc gasy quamvis batilla, forcipes, aliaque ferrea 

domestica rubigine exedat, atque' csetera metallica 

inquinet, homines tamen, ut compertus est, in pub 

mones impune trahere possunt. Ex eo enim in 

pulmones extrinsecus adduflo minus detrimenti, 

quam ex fumo ligni incensi in eosdem hausto, acci¬ 

piunt. 

\ 

XX. Idem postea tentatum est in nave bellica 

valetudinaria, qum Unio nominatur; atque, sicut 

legatis Plebis Britannicae retulerunt delenii, 

quibus negotium datum est, ut miserandis tegris hu- 
/ 

jus navis publice consulerent, non soltim putridos 

vapores, quibus febris pestilens vulgata est, inno¬ 

cuos confestim reddidit, sed etiam hac jam implici¬ 

tos discrimini mortis eripuit, t 

XXL 

l 

* Vid. Jacob. Carmichael. Smyth. Opusc. supra citat, 

pag. 187. 

f Vid. Jacob. Carmichael. Smyth. Account of thc ex^ 

pcrhneni on hoard ihc Union bospUal ship^ &c. pag. 

XXL His (xviii.—^xx.) cognitis, verisimilli- 

mum est, ut quidani contendunt, tabum, ex quo 
/ 

enascuntur febres pestilentes, acidis fossilibus in¬ 

nocuum reddi posse, et igitur ad genus eorum 

proprie pertinere, quae alcalia nominantur. 

XXIL Sed, cum nobiscum animo reputemus, 

tabum vel maxime lethale nostris sensibus percipi 

non posse, atque in multis officinis, ubi merces ma¬ 

nu fiunt, ferme inpredibilem vim ammonlaca evol¬ 

vi, et in aera communem diffundi, neque, tamen 

eos, qui aere hinc inquinato vescuntur, typho pete- 
\ 

chlali corripi; vero, putamus, propius videtur, 

eida contra tabum pollere, non tam quia innocuum 

reddunt, quam quia aera cceli minus aptum fa- 

piunt, qui ejus vim intendat, ipsumve latius dif¬ 

fundat, 
i 

XXIIL Cognitis iis, quee, de peste, literis ab 

aufloribus fidis mandata sunt, safis constat, habi¬ 

tura quendam cceli, ad eam vulgandam, prorsus 
* ■ ‘ 

neces- 

I 

necessarium esse. * Nam controversiam non ad¬ 

mittit, quin tabum, unde enascitur pestis, in qui¬ 

busdam orbis terrarum partibus, haud raro peren¬ 

ne sit 5 iicet, quibusdam tantum anni temporibus, 

vi pestifera polleat, quanta pestilentiam moveat, 

• - % 

' XXIV. Si, sicut verisimile reddunt experimen¬ 

ta, qum de industria cepit CARMicHAnn Smyth- 

lus, acidi vapores tabum, ex quo febres pestilen¬ 

tes generantur, cujusque contactu in humanum 

genus serpunt, in innocuum utique convertant; 

oportet, hoc faciant alia quadam vi, quam qua 

qlcalia, neutra redduntur, 

XXV. Mitchelus, medicus qui Novi Ebo¬ 

raci artem medicinalem facit, aliam, de hac re, 

et, ut nobis videtur, pulchriorem opinionem pro¬ 

tulit. Contendit hic audior, tabum, quo gignun¬ 

tur 

* Vid. Russel. Qn the Plague, m prsefat. 

SwiETEN. Commentar, in Boerhav. Aphor, 

AnGLICE 'vers, vol. xvi. pag.''48. 

tur febres pfestilentes, esse oxydum gaseosum a%o* 

ficu * 

/ 

XXVI. Huic (xxv.) gasi proprium est, flam¬ 

mam alere, at vitam tamen animalium confestim 

extinguere. Generatur oxygenio et azotico^ ratione 

‘numerorum triginta sex ad sexaginta tres, uniter 

commixtis. Magna copia gignitur, ut conjicit 

Mitchelus, ex putrescentibus, cum cadaveribus 

excrementisve, tum emortuis iis quas a terra haud 

ita pridem stirpibus continebantur; dummodo coeli 

siinul temperies satis calida sit. Ex illis etenim 

azoticum editur j ex his, oxygenmn. 

XXVII. Existimat, porro, idem audior, hujus¬ 

modi (xxv.) oxydum 'gaseosum generari posse in 

alvis hominum, quorum cibis, prae imbecillitate 

quadam ventriculi, vitiove succi gastrici^ permitti- 
.e" 

tur, ut, contra consuetudinem, putrescant, 

XXVIII. 
\ 

Vid. Beddoes. Consideratioris on the medklnal usejif ^ 

FaSitious AirSi part. iv. et t» 

XXVIIL Quoniam, qua^ gasibm insint cupi^ 

ditates, nondum satis compertum est, conccdimusj 
I 

alterutrisque (xxvi. et xxvii.) parentibus oxydu?n 

gaseosum azotici generari posse. Sed, hoc conces¬ 

so, quasrendum nobis est, numne argumentis fides 

habenda sit, quibus aggreditur probare, hoc oxy^ 

dum genetricem omnium febrium esse, qu2e con- 

ta£lu vulgantur. Hac vero de re, iie longi videa-^ 
\ 

mur, tanto compressius nobis dicendum est, quan¬ 

to fusius eandem auctor persecutus est. 

XXIX. I. Primum contendit, ubi cadavera 

hominum ab anatomicis ferro patefiant, ibi aeraj 

lic^t non graviter foeteat, usque eo tamen inter¬ 

dum vitiari, ut febres pestilentes’ gignat; atque, 

ut testatur Fourcroius, gas huic simile, terra 

exhalatum, sepulchrorura fossoribus subitam haud 

raro mortem afferre. * 

2. Tum asserit, homines, sicut testantur Rus- 

SELus aliique multi graves au<5lores, qui subito in¬ 

ferii 

^ Vid. Annales de Chimiey tom. v. pag. 173. 

fefti sunt tabo, unde pestis gignitur, difto fere 

citius exanimes corruisse. 

3. Deinde addit, nonnunquam vel domestica 

animalia grassante gravi pestilentia acervatim in¬ 

terire. 

4. Post certiores nos facit, oxydum gaseosum 

azotici efEcere, ut metalla, quas ei exponuntur, ru- 
j 

» 

biginem contrahant: atque tabum, unde nascun¬ 

tur febres pestilentes, idem facere; quum, ut 

fert SwiETENUs, dum Ocsacovi^ grassabatur 

pestis, capulus argenteus gladii, qui in tentorio 

suspendebatur, ex toto nigraverit; atque chirurgo- 
/ 

rum instrumenta nigraverint, livoremque traxe¬ 

rint, perinde ac si in acidum nitrosum immersa 

fuissent. 
4 

_ * 

5. Postremo ait, admota lucerna, vaporem livi¬ 

dum ex oribus moribundorum febribus quibus¬ 

dam pestilentibus nonnunquam emanare conspec- 

G tum 

t 

tum esse ; * flammm lividm sane haud absimilem, 

quam, ut testatur Priestleius, lucerna, in oxy'^^ 

dum gaseosum azoiici immersa,'edere solet. 
> 

XXX. -Contra h^c ver5 (xxix.) argumenta 

dici potest, philosophahtium non esse, dicere, qui- 
> 

bus gasibus generalia quaedam communia sint, 

ea, per omnia, eadem esse. . Si enim,' tribus 

(xxix. i. 2. 3.) primis argumentis acceptis, con¬ 

cedatur, quibus communia sint generalia quadam, 

ea prorsus eadem esse ^ concludat quivis, tabum, 

quo progenerantur febres pestilentes, esse oxygena-^ 

tum acidum muriaticum^ quippe quod, pariter atque 

oxydum gaseosum a%Qtici^ flammam nutriat, licet a- 

uimalium vitam confcstim extinguat. f 

XXXI. Quarto (xxix. 4.) argumento si fides 

sit 

Vid. SwiETEN. Commentar, Anglice vers. vol. xvb . 
i,' ■ * 

pag. 13. ' 
\ 

f ^Vid. Annales de ChlmiCy tom. iy. pag. 249. 

Sit, did potest, tabum, febrium pestilentium ge« 

iietricem, esse gas hydrogenium sulphuraiumi 

I. Namque argentea, ut a Proustio acdpb 

tnus, tam quse, sicut altaria et statuse, in sedibus 

manent sacris publicisve, quas magna vis homi¬ 

num frequentat, tam quae circa corpora gerunt 

febribus intermittentibus aut pestilentibus zegroti, 

purpurascunt aut livescunt. ^ Hunc autem colo- * 

rem, sicut periculo compertus est hic audor, prop- 

terca contrahunt, quod - externae eorum-laminae 

sese uniter conjungit sulphur, huc attradum ex gase 

bydrogenlo sulphurato^ quod, sicut chymia docet, 

fum viva hominum et viliorum animalium corpora, 

tum cadavera excrementaque putrescentia, exspi¬ 

rant. t 
t 

C 2 2. C^inetiam 

Vid. Annales de Chimie, tom. i. pag. 199. 
/ 

j- Vid. Cr AU FORD. On Pus. 

Gas, quod ex putrescentibus animalium cadaverib\T3 ex- 

,crementisve emanat, hcpatkwn animah Craufordius nomi- 

imt; 

4 

2. Quinetiam vapores (xxix. 5.) lividi, qui, 

lucerna admota, conspiciuntur ex - oribus febre 

pestilente maligna moribundorum emanare, Haud 

miniis verisimile reddunt, hanc pestilentiam ex gase 

hydrogenio sulphurato^ quam ex o^cydo, gaseoso azotici^ 

oriri; cum praesertim Kirwanus compererit, il- 

lud gas^ cum aere coeli commixtum, lividam flam« 
/ 

mam edere. * 

XXXII. Porro, id quod opinioni Mitcheli 

parum convenit, effe vix potest, ut, dum nitras 

potassce ex computrescentibus utcunque generatur, 

oxygenium et azoticum semper in ratione sint, qua acu 

dum nitrosum constituunt. Esse itaque non poteft, 

quin, inter generationem nitratis potassce^ oxydum 

gaseosum azotici haud raro gignatur. Nunquam 

tamen accidit, ut, qui nitratem potassce parando 

versentur, 

nat; existimaris, inter id et alia hoc interesse, quod nihil 

sulphuris continet. Experimentis vero constat, easdem vir¬ 

tutes possidere. 

J Vid. Philosophor, AB, Lqnd. in ann. m,dcc,lxxxvis 

pag. 128. 



versentut, ii, prae cieteris, apti sint, qui subita 

morte occidant, aut pestilentibus febribus absu¬ 

mantur. 

XXXIII. His (xxx.—xxxii.) argumentis o- 

pinio Mitcheli adeo, putamus, labefaflatur, ut 

fortasse haud opus sit, ut caeteras ejus opiniones 

singulatim et radicitus excutiamus. 

'"v' J‘ 

XXXIV. Intelle£lis iis, quse (xxii.—xxxiii.) 

memoravimus, concludere licet, naturam tabi, quo 

incitantur febres pestilentes, medicos nondum sa¬ 

tis cognoscere* 

f , 

XXXV. Quidam opinati sunt medici, febres 

intermittentes gase hjdrogenio carbonato concitari. 

At, id quod huic opinioni repugnat, carbonarii, 

qui, prae caeteris, huic gasi objectantur, haudqua- 

quam caeteris aptiores sunt, qui in febres inter¬ 

mittentes incidant. 

XXXVI. 

* # » * 

XXXVL Denique, ne multa, confitendum es^ 

, chymiam^ licet pronuper subtilius exculta sit, ni° 

hil tamen suggessisse novi, quo pestilentes morbi,- 

quive quadam coeli gravitate vulgantur, arceri 

possint. At hodie tamen, quam olim, ad hujus 

genens morbos arcendos plus pollemus; propterea^ 

tit videtur, quod plura novimus, quibus gravitas 
i 

* 

coeli possit in salubritatem mutari. 

^ " XXXVIL 

Quomodo, enimvero, gas acidum carhonicum^ cujus haud 

raro tanta vis in cellis et puteis continetur, et quod suapte na-, 

tura perquam exitiabile est, innocuum reddi possitj exculta 

nostris temporibus chymia docet. Sed jampridem, ut histo» 

ria docet, homines viam, qu^ hoc fieri posset, casu invene¬ 

runt. Anno enim, post redemptam hominum salutem, mil¬ 

lesimo septingentesimo decimo, medici CarnuteiNSEs aquam 

in celiam, ubi complures homines extin<5ti erant, injiciendam 

curarunt; quo fa(5to, haud pauci in'eandem impune descen- 
I 

deruat. 11 

II "Vid. Eist. de UAcad. de Sciences, pour Pann. m,dcc,x.- 

N 

XXXVIL Eodem vero tempore concedendum 

est, adjuvante chymid^ posse tum exponi, quemad¬ 

modum rationes morbos* arcendi, quas casus seu 

pericula patefecerunt, ad spem respondeant; tum 

ostendi, quemadmodum-fieri possit, ut latius pa¬ 

teant, et plus polleantp 

\ 

PARS 

PARS SECUNDA. 

\ 

AN AD PROXIMAS MORBORUM CAUSAS PATEFA¬ 

CIENDAS, ATQUE PATEFACTAS SUBMC- \ 

VENDAS, CONTULERIT CHYMIA. 

I ‘ 

I 

i 

XXXVIIL Tantum est studium, quo haud 

pauci hodierni chymistae inflammantur, ut, signa 

omnium fere morborum chymicis rationibus expo- 
! 

ni posse, perperam existiment. 

' » 

XXXIX. Fines hujus generis opusculi longe 

transiliremus, si proximam causam singulorum 

morborum, quibus fragile genus hominum ple£li- 

tur, fuse agitare aggrederemur. Quocirca, eam ' 

duntaxat scoRBuri, ^tphi, phthisis pulmonalis, 

RACHITIDIS, DIA BETAS, HEPATITIDIS CHRONICAE ’et 

srPHiLiTiDis^ persequi nobis consilium est. 

D XI. 
\ 

/ 

/ 

XL; Mi-rum fortasse quibusdam videatur, nos, 

jn hac disputatione, silere de experimentis, qum so- 

lertissiihe cepit Gooduinus, ut proximam causam 

mortis submersorum et strangulatorum cognosce- 
I 

ret. Sed enim fatendum est, haud consilium 

esse, immiscere nos rebus controversis, de quibus 

tum chymht<z tum physiologi etiamnum inter se dis¬ 

sentiunto 

CAPUT- 

C A P U T P R I M U M. 

DE PROXIMA SCOREUTI CAUSA, 

\ 

XLI. ScoRBurus^ qui tantam haud raro nauta- 

,i'um^ miiitumque stragem edit, morbus est, cujus 

proxjmce causas primum, post novatam chymiam^ 

medici chymlcam rationem reddere ausi sunt. 

XII. CuLLENUs mente acutus, et veri perspi- 
♦ 

cax, quo tempore perspexit, plerosque morbos in 

partibus solidis male se habentibus consistere, eo¬ 

dem .pernovit, scorbutum ex vitio quodam humo¬ 

rum oriri. 

XLIIL Quum vero tempore, quo mirandum 

opus de medicina praftica edidit, gasium naturam 

chymisice nondum exploratam haberent; quse de 

'vitiatis scorbuto tabentium humoribus ‘dixerit, ea 

vero parum consentanea esse, inter omnes fere 

medicos cbymistasc(}JiQ convenit. 

D 2 XLIV, 

XLIV. Trotterus omnium primus, quod 

scimus, scorhuii naturam bene intellexit, et intellec¬ 

tam exposuit. * Huic audtori visum est, ex ino¬ 

pia oxygenil in sanguine, tanquam ex communi pa¬ 

rente, omnia mala, quibus urgentur scorbutici^ ori¬ 

ri ; atque, enimvero, ita esse, Beddoesius, assi¬ 

duus chymm cultor et indefessus, satis, credimus, 

probavit, f 

XLV. Hoc (xLiv.) cognito, quemadmodum 

agant ea, tum quse ad scorbutum arcendum, tum 

quae ad curandum, efficacissima periculo comperta 
\ 

sunt, lucide exponere possumus. Praeterea, nova, 

quibus hic morbus ad sanitatem perducatur, chymia 

suggerit; quorum efhcacissimum videtur id, ex «/- 

t7'ate poiassce et aceto praeparatum, cui fidem lau- 
< 

dibus Paterson conciliavit. | 

XLVL 

* Vid. Tfiorvl. Trotter.’ Ohservations on the Scurvy^ 

■f Vid. Beddoes. On Scurvy, 

:j: Vid. Paterson. Treatise on the Seurzyf confalnlng d 

neiv and easy method of curing that diseascc 

XLVI. Trotteri autem opinioni objici po- 
\ 

test: primum, nondum satis certum esse, sanguinem 

ex dextro corde in pulmones diffusum, ex spiritu 

in hos extrinsecus adduflo oxygenium attrahere: 

deinde, aere nequaquam supra consuetudinem im- 
/ 

puro, scorbutum haud raro inimo utcunque de¬ 

misso effici: postremo, acida fossilia, quae, sine 

controversia, ex oxygenio partim constant, parum ad 

hunc morbum curandum pollere. 

XLVII. Eorum, quae (xlvi.) objecla sunt, 

primum auctorum est, qui, velut Lavoisier, Pla- 
I 

CEUS, et Seguinus, negant, praecipuum pulmonum 

usum esse, spiritum trahere, ex quo, in communem 

corporis utilitatem, sibi oxygenium sanguis alliciat. 

XLVIII. Ad hoc vero objeclum respondere 

haud necessarium videtur. Nam, cum nullis du¬ 

bium sit, quin animalia, nisi aere, in quo inest 

oxygenium^ vescantur, brevi pereant \ ad rem con¬ 

troversam dirimendum parum interest, discernere, 

utrum oxygenium aeris in pulmones hausti a san- 

'guine 
o 



guine absorbeatur, an sese cum carhonicQy quod 

hic repudiavit sanguis, uniter concorporando, ge¬ 

neret acidum carhonlcum^ quod, absorpto calorico^ 

.hinc forma acidi carbonici exhaletur. Si 
I 

enim neque oxygejilum ex hausto spiritu*, nedum 

id ex assumpto alimento derivatum f, per se, ad 

vitalitatem sanguinis et sanitatem totius corporis 

alendam sufficiat; esse non potest, quin, utrolibet 

fonte intercluso, sanguini defuerit salutaris oxyge^ 

nii copia, atque, Trottero judice, aptum fuerit 

corpus, quod scorhiito corripiatur. 

XLIX. 
\ 

* Vid. Thom. Trotter. Chymtcal EssaySf p. 53. ubi 

Jiis verbis Anglice scribit: 

“ On board the Chestertield Indiam an ^ in the year 

1788, were five natives bf China, on tlieir passage to 

“ their own country. These people were so 'fond of the 

“ siush, that they evaded all the vigilance of the cook to 
f 

prevent thejn from steallng it. In the space of live weeks 

“ from the time-^they left England, they became extremely 

corpulent, and were shordy after over-run wlth scurvy.^^ 

f Vid. Halles. Essai de Theorie sur AmmaJhailon et 

Asstmilaiion des Alimens, Encychpedie MethcdupaCi tom. 

xxxviil. p. 708. 



^ XLIX. Secundum (xlvi.) obje£i:orum parvi 

sane momenti est; propterea quod multa sunt, 

quare credamus, chylum sanguini oxygenium suppe» 

ditare, ideoque scorbutum^ licet aer salubris sit, 

oriri posse, si modo alimenta non ea sint, qum sa-- 

lutarem oxygenii copiam contineant. At verisimilii- 

mum tamen est, hunc morbum potissimum oriri, 
✓ 

ubi ciim aer tum alimentum salutifera oxygenii ra» 

tione deficiuntur. 

L. Contra tertium (xlvi.) obje£lum dici po¬ 

test, animo demisso tam male se habere organa,- 

quorum est alimenta perficere, ideoque hmc in chy-> 

Ium non rite converti; quam animam tardius re¬ 

ciprocari, eam que ob rem, minus oxygenii in pul¬ 

mones hauriri. Quemadmodum vero animus et 
V ' 

corpus se mutuo afficiant, etiamnum prorsus nescb 

tur« 

LI. Neque, profeflo, ultimum eorum, quas 

Trotteri sententim (xlvi.) objiciuntur, mul¬ 

tum valet. Nam acida fossilia fortasse parum ad 

scorhutuni 

scorbutum sanandum idcirco pollent; aut quod in 

ventriculum solum cseteraque organa, quibus perfi¬ 

ciuntur cibi et potus, agunt; aut quod cum humo¬ 

ribus, quibuscum ibi commiscentur, in unitatem 

coeunt. Quod huic opinioni speciem veritatis dat, 

est, quod, ut memorat Paterson, vel nitras potas- 

quocum nihil quicquam acidi acetosi conjun^um 

est, scorbutum ad sanitatem perducit. 

Lll. His (xLiv.—Li.) cognitis atque inter se 

comparatis, liceat forsitan concludere, qua natura 

f^it proxima scorbuti causa, cbymiam patefecisse. 

CAPUT 

CAPUT SECUNDUM. 
I 

DE PROXIMA TYPHI CAUSA, ‘ 

LIII* Nuperrim^ quoque, si qua ratione chymU 

ca naturam typhi exponere possent, medici conati 

sunt. Existimat Woodius, proximam typhi cau¬ 

sam esse vel redundantiam carhonici et hydrogenii^ 

vel Qxygenii inopiam*. Idem fere opinatur Bed- 

DOESius, cui videtur, tabo pestilente, quod cor- 

* _ ^ 

pus implevit, et ex quo orta efl febris, oxygenmn^ 

supra consuetudinem, minui f. 

LIV. Ita vero esse, ut his au6i:oribus videtur, 

hauddum satis constat. Validissimum argumen¬ 

tum, quod adducere potuit Woodius, est, mistu¬ 

ra, cui inerat nitras potassa^ typhum curatum esse. 

Neque, profe6l6, aliud quicquam est, quod opi- 

E ' nionem 
I ' ♦ 

y 

*'Vid. Jacob. Wood. Thoughts on the applicatiori Mnd 

obstradion of stmuli on the' human body, &c. 

f Vid. Beddoes. Letter to Erasmus Darwin, p. 68, 

'f 

\ 

t 

nionem Beddoesii confirmet, quam oxygenio diluto 

typhum graviorem ad sanitatem pervenisse. 

LV. Illi (liv.) argumentorum contraveniri 

potest, ex typho mitiore tegros ssepe sine nitrate po- 

iassae ad sanitatem redire ; dummodo diluentibus 

sibi indulgeant, simiilque tam corporum quam ae^ 

ris munditia provideatur: huic (liv.), praster oxy- 

genium dilutum, alia, ut ipse confitetur Beddoe- 

sius, * medicamenta, non solum vomitoria, nempe 

tartritem potassae stibiatum^ atque cafhartica, sed e- 

tiam corticem cinchona^ myrrham, aliaque ek iis qum 

corpus roborant, simul adhibita esse. Sed, pr^- 

terquam quod non satis valent argumenta ab his 

auftoribus addufla, eorum opinioni duo, ut nobis 

videtur, satis firma objici possunt* 

/ f 

LVI. I. Primum, si vera Woodii et Bed¬ 

doesii opinio esset, oporteret, unusquisque typh^ ' 

correptus, progrediente morbo, scorbuticus fieret, 

- , 'vel 

* Vid. Beddoes. Considerations on FaBliious Airs^ part, 

jv. p. 135. , ' 

vel saltem unusquisque scorbuticus typho corripe¬ 

retur. '' 

2. Deinde, horum auftorum opinioni contrave¬ 

nitur, eo quod typho laborantibus cum cortice cin- 

choncc et vino, quorum medicamentorum illud hy~ 
f 

‘ drogenium suppeditat, hoc carbonkum^ tum pub 

vere carbonis et opio, optime subvenitur 

i 

^ Vid. Beddoes. Comideratiom on p^aMitions Atrs^ part 

' }. k ii. p. 141J 

f. 2 CAPUT 

; i 

CAPUT 'tERTIUMc i 

\ * 
DE PROXIMA PHTHISIS CAUSA. 

- LVII. A re nostra alienum esset, Beddoesii de 
4 

proxima phthisis pulmonum causa opinionem, 

g§nii scilicet nimietatem esse, excutere, cum prse^ 
^ / • 

sertim hanc ipse opinionem jam remiserit. 

GAKUf 

/ 

\ 

f 

9 

, CAPUT QJJARTUM. 

\ 

jDE proxima RdCHiriDIS CAUSA. 

V 

LVIIL Opinionem accepit Bonhommius, prox¬ 

imam rachitidis causam esse acidi oxalici redundan- 
I 

tiam, acido phosphorico simul deficiente. Ut hanc 

comprehenderet opinionem, addu£i:us est hic auc¬ 

tor, ingenio clarus, quia periculis chymicis et ob- 

servationibus compertus est; primum, urinam 

chiticorum materiam calcariam, ei vero, qua con¬ 

stant ossa, absimilem, sponte deponere; deinde, 

aqua, qua soluta sit potassa^ bis in dies lavari, ra^ 

ehiticis plurimum prodesse ; denique, phosphatem 

calcarium et phosphatem soda^ sive separatim sive 

conjun£lim perseveranter assumptos, efficere, ut 

rachiticorum ossa durescant, atque ipsi ad sanita¬ 

tem redeant. 

.V 

LIX. Rachiticorum.^ uti (lviii.) diximus, uri¬ 

na magnam materiae ca.lcariae copiam deponit. Ve¬ 

rum 

rum, aqua calcis urin^ admista, qum subsldit ma« 

teria, ea perparva est, fusca, tenax, phosphati cal¬ 

cario prorsus absimilis. Deinde, si urina solvatur 

mtras hydrargyri^ prmceps datur materia, quas 

adeo non phosphas hydrargyri est, ut, sicut afEr- 

mat Boniiommius, ipse hydrargyri o^calas videa- 
T 

tur. 

• - 

/ 

LX. His (lix.) cognitis, saUs, ut putat hic 

auctor, constat, urinam rachiti eorum salutari acidi 

phosphorici copia destitui, simulque acido oxalico re- 
* 

dundare. 

LXL Deinde, id quod Bonhommii (lviii.) 

opinionem, de cdxasdi rachitidis proxima, verisimilem 

reddit, rachitide ut compertus est hic auftor, aqua, 

qua potassa soluta sit, se bis quotidie lavando, 

multum utilitatis accipiunto 

LXII. Postremo experimentis haud paucis, quas 

peritissime cepit idem aufior, patefa£lum est, phos- 

phatem calcarium et phosphatem sodae^ in ventricu- 
< I 

Ium 

Ium assumptos, facere, ut cum racbitich tum pullis 
/ 

gallinaceis ossa durescant 

r 

t 

LXIII. Complura, eriimvero, ex signis rachiti- 
' '' 

dis propriis, nullam apud medicos dubitationem 

'relinquunt, quin eorum, qui hoc morbo deforman¬ 

tur, sanguis salutari acidi phosphorici copia deficia- 
/ t 

tur. Verum, acido oxalico^ necne, simul redundet,' 

nondum satis conflat. Imo iis, qui sic opinantur, 
\ * 1 

objici potest; ubi, velut in multis Asi/e partibus, 

terrse frugibus, fer'e ex toto, vivitur, ibi rachitideni 

haudquaquam frequentibrem morbum esse, quam 

in Europa, cujus incolse magnam carnium copiam 

devorant, / 

* Vid. Amal&s de tora, xvlii. pag. 113. 

CAPUT 

CAPUT QJJINTUM. 
' ^ ' — 

i 

DE PROXIMA DI AB RDM CAUSA^ 

LXiV. Non poteft, quin mirum appareat iis, qui 
« ^ 

considerant, quam insanabilis hucusque fuerit dia-^ 

hetesj nemini medicorum, ante Rollonem oc¬ 

currisse, ut chymicd forsitan ratione hujus morbi 

natura explicari posset. 

LXV. Putat hic auflor ingeniosus, diabeten 

oriri ex ventriculi et alvi habitu, qui non solum 

obstat, ne alimentum in chylum convertatur, sed 

etiam committit, ut ex alimento vel saccharum, 

vel saltem aliquid saccharo simillimum formetur y 

dum simul renes, prse vitio quodam, solito plus 
I 

'Secernunt. 

* 

LXVI. Hanc (lxv.) opinionem propterea ac- 

■' cepit, 
, \ 

* Vid. RotLON. Notes on a Diaheiic edit', ann. 

iijDcCjXCvn. 

cepit, quod diabeticis cibi appetitus voracior est, 

quam ex consuetudine; quod iis sanguis alius, 

itemque urina alia, ac naturalis, efl; et, denique, 

quod abstinendo a vi6lu, ex quo partes, quae sac- , 

cbarum constituunt, derivari possint, multum uti¬ 

litatis capiunt, 

I 

LXVIL Primum, ut ait^ Rollo, diabete tam 
i 

incepturo quam incipiente, cibi appetitus, supra 

consuetudinem, vorax est, ei profeftd bulimia af- 

fedorum gradu similis. Eodem vero tempore, alvus 

astrifta est, et corpus in dies tenuatur. Hinc con¬ 

cludit hic auctor, assumpta alimenta in chylum ab 

organis, quorum est perficere, non rite converti. 

Confitendum, enimvero, est, historiam diabetce^ 

quam literis mandavit, aptam esse, ex qua hoc con- 

eludat. Caninus appetitus, diabeticorum proprius, 

etiam a Culleno aliisque medicis magni nominis 

memoratus est, 

i 

LXVIII. Secundo, sanguinem diabeticorum a- 

lium, atque naturalem, esse, inter omnes, quantum 

F scimusj 

scimus, medicos consentitur. Rox^lo, quamvis^ 

serum eorum sanguinis dulce esse, gustu non 

perceperit, nihilo tamen minus, sanguinem liaud 

naturalem esse, sibi persuasit. Si enim nimia ar¬ 

teriarum aclione renes ex sanguine magnam saccha- 
\ 

ri copiam secernant, quare expeclandum est, fieri 

posse, ut serum sanguinis ex venis eliciti gustatui 

dulce sit ? Ita tamen enimvero esse, quidam asseve¬ 

ranter afiirmarunt. Quot eheu ! errores creavit te¬ 

meritas prmjudicatte opinionis ? 

LXIX. Tertio, multis abhinc annis, Dobson, 

dulcedinem diahcitcGrum urince ex saccharo, 'quod 

. huic inest, oriri suspicatus; censuit eorum renes, 
I 

prm vitio quodam, easdem fere partes ex circum¬ 

fluo sanguine secernere, quas mammse lallantium 

foeminarurn * ; at majore copia, nam Youngius, 

periculo fafio, ex quatuor unciis Ia£lis humani sex- 

aginta omnino grana sacchari paravitf j dum Dob- 
'i 

SON 

^ Vid. Medlcal Ghservatwnsy vol. v. 

4 Vid. Ygung. Thes. De La&e. 

soN ex eadem copia urinse, quam profuderat dia¬ 

beticus^ duplum saccharum adeptus est, 

LXX. Verum Dobson, licet uriuse diabetice- 
9 

rum saccharum inesse compertus sit, atque, quam 

canino appetitu sint, quantoque acore eorum ven¬ 

triculi urantur, memoraverit; parum tamen suspi- 

catus est, saccharum ex alimentis male conco£^is, 

neque in salutarem chylum conversis, proficisci. 

LXXL Rollo autem, renes non posse ex san- 

' guine separare li'quorem, nifi cujus partes consti¬ 

tuentes in eo contineantur, callidissime ratus ; sci¬ 

enter suspicatus est, originem causm, unde urina 

^diabeticorum dulcescit, in ventriculo existere. Nam, 

si quo alimenti perficiendi vitio saccharum, supra 

quam opus est, ia ventriculo ingeneretur; potest, 

ut putat, fieri, ut hoc saccharum, in sanguine deli¬ 

tescens, neque gustum dulcedine movens, aptos ali- 

quomodo renes faciat, qui facilius flimulentur, ip- 

sumque a sanguine percolant. 

F2 LXXIL 

LXXII. Postremo, his (lxxi.) assumptis, con- 
% 

stituit periclitari, an praecavendo, quo minus in 

corpore saccharum ingeneretur, diabeticos ad sani¬ 

tatem reducere posset. 

LXXIII. Hoc (lxxii.) consilio, diabeticos vic¬ 

tu ex solis animalium corporibus parato nutriendos 

curavit; simulque iis praecepit, ut ammoniacam gase 

hydrogenio sulphurato saturatam adhiberent. Tali 

curatione ad sanitatem perdudli sunt: neque in¬ 

clinatio in melius valetudinis interrupta est, nisi 

ubi, ventris quam salutis studiosiores, terrm frugi¬ 

bus clanculum paratis sibi indulgebant. Interdice¬ 

re haud alienum est, ipsa redeuntis valetudinis in¬ 

terruptione, quam talis indulgentia effecit, Rollo- 

Nis opinionem confirmari. 

LXXIV. Hasc autem opinio non, ex toto, ab 

objedlis munita ac tuta est. Ex cognitis enim iis, 

qum St ARGIUS observavit, satis constat, vi£lum 

ex 

ex solo saccharo scorhutum concitare Quin- 

etiam, ipse Rollo, id profecto quod suse opinio¬ 

ni parum consentaneum est, diabete aegris permi¬ 

sit, ut la£le, aliqua ex parte, viverent* 

LXXV. Veruntamen, ciim consideramus, opi¬ 

nionem, quam, de proxima diabeta causa, Rollo 

accepit, curationem indicare, quge, quoties tentata, 

toties ad spem respondit j non possumus, quin, ve¬ 

ram esse, vel saltem verae proximam, credamus» 

Atque, etiamsi hujus aufloris opinionem futura 

rerum nobis incognitarum cognitio forsan labefac¬ 

tet vel evertat; illi nihilo tamen minus sua laus erit, 

qui primus omnium, origine causae melius intellec¬ 

ta, sanavit morbum, quem insanabilem vel ipse 

CuLLENUS existimavit* ' 

Vid. Starc. Obssrvailons on 

CAPUT 

CAPUT SEXTUM. 

\ 

DE PROXIMA HEPATITIDIS CHRONICA ET STPHILITISIS 

CAUSA. 

LXXVL ScoTTus, Bombayensis, medicus 

sagax in primis, hepatitidem chronicam in duritia 

jecoris, quam fecit resina bilis deposita, consistere, 

suspicatus, atque hanc resinam oxygenib aptam red- 

*^i, quse aqua solvatur, compertus; existimavit, 

hydrargyrum ad hunc morbum curandum idcirco 

pollere, quod corpori oxygenium impertiat. 

LXXVII. Sic (lxxvi.) opinatus, hepatitide 

chronica laborantibus, vice hydrargyri, acidum ni¬ 

trosum dilutum dedit, quod, ut certiores nos facit, 

ad expefiationem respondit 

LXXVIIL 

* VId, Duncan. Annals of Medicine^ yol. i, pag. 395, 

seq. 



DE LUCE, kc. 47 

LXXVIIL Quinetiam, cum hoc acidum, juxta 

atque hydrargyrum, salivam movere compertus sit, 

ausus est experiri, utrum ad luem veneream curan¬ 

dam aeque polleat j atque experimentum spem fir¬ 

mavit. 
• 4 

LXXIX. Cognitis (lxxvii. et lxxvui.) iis, 

quae, de efficacia hujus acidi, Scottus literis pau¬ 

lo forsitan confidentius tradidit, medici quidam 

Britannici, periti et fidi in primis, indudi sunt. 

Ut experirentur, id veris, necne, laudibus hic auctor 

ornasset; eoque magis, quod, ut chymi(Z peritis 
i 

satis constat, resina, quippe quae oxydum olei sit 

quo plus oxygenii continet, eo, contra ac opinatus 

est hic medicus, difficilius aqua solvitur. 

LXXX. Haec vero (lxxix.) pericula osten¬ 

dunt, acidum nitrosum dilutum non propterea con¬ 

tra hepatitidem et syphiiitidem efficax esse, quod 

corpori oxygenium impertitur. Saltem satis con¬ 

stat, hoc acidum non sic curare syphiiitidem iis, 

qui, 
* Vid. Chaptal. Chemistryf vol. iii. p. 69. 

qui, in Britannia, id experti sunt. Hepatitide 

chmiicd asgro a Duncano datum, spem fefellit. 

✓ 

V 

LXXXI. Confitendum tamen est, bis, sicut pe¬ 

riculo comperit Beddoesius syphilitidemy ex 

toto, sanasse visum esse. Sed certo kire, utrum 

bic morbus, necne, radicitus curatus sit, adeo dif- 

ficile est; ut, ex uno alterove segro, qui ex as¬ 

sumpto acido nitroso curatus esse videatur,' quid 

boc polleat, concludere non liceat. Experimenta, 

quae, proxima hieme, in valetudinario Edinbur- 

geno ceperunt Duncanus et Hopeus, licet os¬ 

tendant, contra syphilitidem aliquantum pollere, at 

minime tamen, posse, per se, hunc morbum radici¬ 

tus curare, satis probant f. 

LXXXII. In valetudinario Edinburgeno, me¬ 

dicamentum, de quo disputatur, syphilitide aegris 

salivam non movit. Uni autem aegrorum movit, 

quorum 

* Vid. BEDpoES. Consideratioris on Faditlous Airs, Part 

y, p. 85. 

f Vid. Valetudinar. Reg. Edinburgen» Diarum CIU 

tilcum, in ann. M,DCC,xcTi,-yn. 

/ V 

quorum historiam condidit et literis mandavit 

Beddoesius. Verum moveat, necne, parum pro¬ 

fecto interest; cum praesertim, sicut compertus 

est’Brandrethus, Liverpoliensis, ore inter¬ 

no bis terve in diits diluto acido nitroso lavato sali¬ 

va moveatur. Igitur alia vi nulla, praeter eam 

glandulas, qute salivam secernunt, stimulandi, pol¬ 

lere videtur. 

LXXXIII. His itaque (lxxx.—lxxxii.) cog¬ 

nitis, non possumus, quin, Scotti opinionem ne¬ 

que scientice chy?nica consentire, neque medicorum 

experientia satis firmari, opinemur. 

LXXXIV. Revocatis igitur in memoriam iis, 

qua*, de hac rei nostrte (xxxix.—lxxxiii.) 

parte, diximus; nonne est, quamobrem concluda¬ 

mus, scorbutujn solum fortasse morbum esse, cujus 

naturam chymia haClenus patefecit et exposuit ? 

G PARS 

PARS TERTIA. 

AN AD LEVANDOS MORBOS NUPER CONTULERIT 

CHYMlA. 

LXXXV. Plurimae res medicae, quas magna 

industria colIe£las edidit Beddoesius, ingenio 

praeclarus, ostenderunt, quantum, ad graves mor¬ 

bos haud paucos levandos, gasia varia, alcalia^ aci^ 

da et carbo7iicu?n^ polleant. 

LXXXVI. Verum raro, perspe6i:a natura mor¬ 

borum, aut praecognita medicamentorum aedone, 

a?gris medici chymkls medicamentis subveniunt. 

Contra, cum iisdem morbis diversi medici, imo 

haud raro iidem, diversis chymicis medicamentis 

opitulentur, dubium sane non est, quin, empiricos 

imitantes, de eorum contra morbos efficacia, ex 

periclitatione, non prmcognita virtute, judicent. 

G 2 LXXXVIL 



52 DE LUCE, &c.' 

LXXXVII. Garnetus quoque, medicus mul¬ 

ti nominis, haud ita pridem morbis subvenire chy-- 

micis medicamentis conatus est. Ne miserandi, 

qui, ut foedo morbo se purificarent, nimiam vim 

hydrargyri assumerent, hinc quid acciperent de¬ 

trimenti, suggessit, ab iis adhibendum esse sulphii- 

‘ retum potasscc ; existimans, id profeflo quod ex¬ 

perimentum approbavit, hoc adhibito fore, ut as¬ 

sumptus hydrargyrus in crudum converteretur, ne¬ 

que diutius corpus incitaret 

LXXXVIII. Periculis fafds, hoc (lxxxvii.) 

medicamentum non iis modo profuit, c[ui ex nimio 

hydrargyri usu vehementer salivabant 5 sed iis quo¬ 

que, qui ex oxydis plumbi, in corpora quomodccun- 

que inve^lis, colico dolore cruciabantur. 

LXXXIX. His (lxxxvii. et lxxxviii.) cog¬ 

nitis, quid est, quare non conjiciamus, in iis mise¬ 

ris 

Vid. Garnet. Letter to Dr Beddoes. p. 115. 

Beddoes. Obser^vations on Fablitwus Airsj part. 

i. & ii. 

ris syphilitide turpificatis, quibus hydrargyro frus¬ 

tra subvenitur, hoc medicamentum, prm quadam 

organorum, per qum prius transeundum est, quam 

in sanguinem accipitur, proprietate, oxygenio pri¬ 

vari, et in metallum reduci ? Hanc conje£lurani 

verisimilem reddunt globuli hydrargyri, quos 

Broadbeltus aliique, incisis cadaveribus, in 

cavis ossibus deprehenderunt. 

XC. Garneto autem opponi potest, unguento 

hydrargyri^ quod contra lusm veneream in primis 

efficax est, non tamen, Hopeo ^ judice, oxydatuni 

hydrargyrum inesse. 

XCI. Sed nobis non videtur esse, quod ob¬ 

stet, quo minus hydrargyri, una cum axungia, us- 

quedum unitas fiat, assidue contriti, pars saltem 

oxygenio addi sehadd^ quod axungise inest, oxyde- 

iur, 

* Aud. Hop. Praled, Chymlc» 

iur^. Ita esse, verieimile saltem redditur, quia un^ 

guentum hydrargyri^ cczruleum vulgo diftum, atque 

unguentum compositum ex axungia addita oxydo 

hydrargyri*^ quod ex nitrate hydrargyri adje^Ia am- 

moniaca praecipitavit, specie, juxta atque virtutibus, 

utique similia sunt. Similia autem speciem ac 

virtutes, similibus constituuntur. Verisimile ergo 

est, unguentum hydrargyri coeruleum^ oxydato^ ex 

parte, hydrargyro atque axungia constitui. 

XCXIL 

* Amicus meus, Scottus, Edineurgenus, medica¬ 

mentarius perltlssimus, me certiorem benigne fecit, unguentum 

hydrargyri, quo rancidior sit axungia, quacum hoc metallum 

conteritur, non soliim eo facilius fieri, sed etiam eo contra jjr- 

philitldem efficacius esse. Rancent autem olea, ut a Chaptale, 

Fourcroio, aliisque chyimstis accipimus, quia oxygenlum^j, 

quod ex aere absorbent, acidum sehacicum generat. Verisi- 

millihium Igitur est, inter faciendum unguentum hydrargyri, 

cxygenium acidi sebaclcl, quod axungias inest, hoc metallum, 

saltem ex paitc, oxydare. 

■ * (i^od hydrargyriispi'aclpitatvs cinereus., in proxima Phar- 

MAcoroF.iAE Edinburgenm cditlone, nominatur. 

XCII. Confitendum tamen est, opinionem Gar- 

NETI rationibus et experimentis nondum satis'fir¬ 

mari, ut, pro vera, simpliciter accipiatur. 

XCIII. Proximum est, ut, de alia opinione, pau¬ 

cis dicamus; quae, licet miniis, quam eae, de qui¬ 

bus jam (lxxxvii.—xc.) diximus, verisimilis 

sit, apud quosdam tamen medicos nuper invaluit; 

acida nempe, corpori cxygenium impertiendo, mala 

levare, quibus venena, narcotica di6la3 bomines af¬ 

ficiunt, 

XCIV. Hanc (xciii.) opinionem suggessit 

Girt ANNE RUS, qui primus omnium, quantum 

scimus, contendit, irritabilitatem, quae fibris mus¬ 

culosis inest, ex oxygenio derivari; atque venena 

narcotica^ quippe cum his oxygenium abstrahant, 

harum irritabilitatem delere. 

XCV. Hasc (xciv.) opinio aliquantum firmatur • 

historia medica, quam ex fide compositam Bed- 

DOESIUS 

DOESius scriptis prodidit. Homo infelix, qui, 

per errorem, miagnam vim tindurce opii biberat, 

oxydum zinci^ quo moveretur vomitus, medici jussu 

assumpsit. Deinde, ei praeceptum est, ut aquam, 

admisto acido citrico jucunde acidulam fa£lam, bi¬ 

beret. Hic vero potus protinus rejectus est, at, 

quod mirum, acore, ex toto, privatus *. 

XCVI. Nos longi essemus, si opinionem, de 

qua agitur, evertere conaremur. Concedimus, 

multa esse, quibus firmari videatur. Verum nihi¬ 

lo tamen minus esse potest, ut oxyda et oxygenata^ 

contra venena narcotica^ polleant duntaxat vi, quam 

possident, fibras musculosas incitandi; 

XCVIL Sola incitandi (xcvi.) vi pollere, opi¬ 

namur, quod, animalia, quibus sanguis vix medio, 

quo vivunt, calidior est, etiamsi minus, quam ani¬ 

malia quibus est calidior sanguis, oxygenii ex aere 

circumfiuo 

^ \'id. Beddoes. Considerailons on Fadlltious Atrs, part 

ili. p. 45^ 

drcumfluo hauriant, aptiora tamen sunt, qum sti¬ 

mulantibus appositis irritentur. 

XGVIIL Nostra porro (xcvi/) opinio adhuc 

magis firmatur, quod multis periculis compertum 

est, inflammationem, quam, ex aere coeli admisso, 

vulnera et cava corporis capiunt, non azotico^ quod 

ei inest^ sed oxygenio^ concitari 

XGIX. Audior, ingenio decorus, nuper conatus 

est probare, nitratem argenti fusum ^ quod, ut com- 

perit Fontana, innocuum reddit morsum vipe¬ 

rinum, idcirco efficax esse, quod, oxygenium sug- 

gerendoj corpori irritabilitatem, morsu hebetatam 

et fere deletam, restituit f» 

H C. 

* * Vid. JoANN. Neu. Disputat. Med. Inaug. patiam 

pars' aeris communis corporis cavorum irfammationem concitat^ 

H. quomodo‘r Edin. ann. M,Dcc,icr. 

f Vid. Medicat E>:ira^Si VoL iii. p. 

C. De hac (xcix.) vero opinione, multis di» 

cere non consilium est; cum praesertim nobis vi¬ 

deatur verisimilius, hoc medicamentum facultate 

tabum morsu infixum innocuum faciendi tantum 

pollere, quam osygenio totum corpus saturare. 

CON» 

CONCLUSIO. 

\ 

CI. Ex omnibus, qu^ diximus, in memoriam 

reduviis, atque inter se comparatis, aequum fortasse 

est, concludere, res chymicas^ quae nuperrime pate- 

fadtae sunt, parum ad medicinam pra^ticam exco¬ 

lendam ampliandamve valuisse, nisi quatenus com¬ 

plura medicamenta suggesserint, quae in humanum 

corpus, variasve ejus partes, plus polleant. 

CII. Verum minime tamen hinc (ci.) dubitan¬ 

dum est, nedum desperandum, quin ampliata chy- 

tnia scientia ampliorem cum sani corporis tum mor¬ 

bidi rationem reddat. Plurima enimvero sunt, 

quamobrem, ita fore, speremus. Verum ante ta¬ 

men, quam rem adeo desideratam assequimur, 

opus est, ut, quae sint chymicce corporum, maxime 

gasium eorumque basium, cupiditates, latius cer- 

tiusque comperiamur. 

CHL 

CIII. Denique, revocatis ad animum iis, quae, 

jn liac disputatione, antea diximus, concludimus, 

chymiam medicinam pra^licam eatenus tantum lo- 

icupletasse, quatenus experimenta et observationes 

efficaciam medicamentorum quorundam chymicorum 

casu patefecerint. 

FINIS, 

